Тақырыбы:  Критериалды бағалау: ата-аналарға арналған ақпарат 
Мақсаты: Критериалды бағалау туралы түсінік беру 
Күтілетін нәтиже: 

1. Өзін-өзі және өзара бағалау туралы түсініктері қалыптасады, критериалды бағалаудың стратегияларын біледі;

2. Ата-ана мұғалімдердің  оқу үдерісінде оқушылардың жетістіктерін жаңа жүйеде қалай бағалайтынын түсінеді.
Түйінді идеялар: «Бағалау» - (латын сөзінен шыққан «жақын отыру» дегенді білдіреді) мұғалімдер балалардың оқуға деген ынтасы мен қызығушылығын оята алатын пәрменді тетік. Критериалды бағалау – білім берудің мақсаты мен мазмұнына негізделген оқушының оқу-танымдық құзырлылығын қалыптастыруда алдын-ала белгіленген жетістіктермен салыстыру үрдісі. Баға – символ, оқу жетістігін не санмен таңбалау, не сөзбен жеткізу.
Қолданылатын модульдер мен әдіс-тәсілдер: оқыту мен оқудағы жаңа тәсілдер; сыни тұрғыдан ойлауға үйрету; оқыту үшін бағалау және оқуды бағалау; оқытуда ақпараттық-коммуникациялық технологияларды пайдалану; оқытуды басқару және көшбасшылық; топтық жұмыс; диалогтық оқыту.
Барысы.








Бойыңда білімің бар екен, одан 






басқалар да өз 
шырақтарын жағып 






алардай жағдай туғызыңыз.











Томас Фуллер


Психологиялық жағымды көңіл-күй орнату.  Ата-аналар сандықтан  шиыршықталған қағаздардың бір-біреуін алады. Қағаздарда сабаққа жақсы тілектер жазылған .

Ұйымдастыру кезеңі. Қатысушылар үлестірілген қағаздарды алып, орындарына жайғасады.

Садбаева А.С кіріспе сөз 

Ой шақыру. 

Ата-аналарға Ф.П. Решетниковтың «Тағы да екілік» суреті ұсынылады. Мына суретке мұқият қараңыздаршы, ондағы отбасы мүшелерінің әрқайсының көңіл-күйі қандай? Мектептен үйіне тағы да «екілік» бағасын арқалап қайтқан оқушының түр-әлпетінен нені аңғаруға болады? Ол өзін қалай сезініп тұр?  Сурет неліктен «ТАҒЫ ДА екілік» деп аталады? 

Тағы да екілік! Кеше де, бүгін де, ертең де... Құрметті ата-аналар  қалай ойлайсыздар, бұл баланың өз бағасын жақсартуға деген ынтасы бар ма? Жоқ болса, неге? Оған кім кінәлі, ата-ана ма, мұғалім бе, оқушы ма? 

Бүгінгі біз сіздермен қазіргі заманда білім саласындағы нағыз саясатқа айналған проблеманың бірі – бағалау мәселесіне тоқталамыз. Өйткені оқушының білімін бағалау – оның оқуға деген ынтасының мүлдем жоғалуына немесе қызығушылығының оянуына бірден-бір себеп. Мұғалімнің басты міндеті – оқушының өзіне деген, өз күшіне деген сенімінің жоғалуына жол бермеу. 

· 1 презентация – Қалыптастырушы бағалау туралы түсінік

· 2 презентация – Ата-аналарға криериалды бағалау туралы ақпаратпен таныстыру
Топтық жұмыс ата-аналар алған қағаздары бойынша ортаға шығып,отырады.

1 топ - Тас дәуірі туралы  коллаж жасайды

2 топ- Қола дәуірі туралы коллаж жасайды

3 топ – Темір дәуірі туралы коллаж жасайды

Топтар жұмыстарын ортаға шығып қорғайды, сосын әр топқа бағалату
Кейін критерий беріп тағы бір бағалату
Жауаптарыңыз критерийлерге сай келе ме? Егер мен бұл критерийлерді тапсырманы орындатпас бұрын, алдын-ала бергенде сіздердің жауаптарыңыз да, бағаларыңыз да басқаша болып шығар еді. 

Топтар, енді осы критерийлер бойынша өздеріңіздің жауаптарыңызды бағалап көріңіздер және топтар бірін-бірі қайтадан бағалаңыздар, қай топтың жауабы жақсырақ деп ойлайсыздар? Салыстырыңыздар. 


Енді ойланыңыздар, не маңыздырақ, адамның өзін-өзі бағалауы ма немесе басқаның бағалауы ма? Сіздер өзіңізді қалай бағаладыңыз, басқа топтар сізді қалай бағалады? Салыстырыңыздар, өзін-өзі бағалау мен бірін-бірі бағалауда алшақтық бар ма? (Критерий бойынша дұрыс бағаласа, алшақтық болмайды).

Дәстүрлі оқытудағы бағалау мәселесіне келетін болсақ, бұл тек мұғалімнің құзіретіне жататын сабақтың ең бір жауапты кезеңі болатын. Және оқушылар көбіне өзіне қойылған бағаға келіспеушілік білдіріп, өз реніштерін білдіріп жататын, тіпті кейде, әсіресе, тоқсан соңында олардың ата-аналары да мектепке келіп дауласып, баға мәселесіне байланысты үлкен шу шығып жататыны жасырын емес. Бүгінгі таңда осындай проблеманы шешудің бір жолы – оқушының жетістігін критерий арқылы бағалау. Бағалау критерийлері оқушыларға да, ата-аналарға да түсінікті болуы керек. Кейде белгілі бір тапсырма бойынша оқушылар критерийді өздері де ұсынуы мүмкін, бұл – олардың оқуға деген қызығушылығының оянғаны. 
2.Ағылшын тілінің мұғағалімдері Елесбаева Д, Сағындықова Г, Нұрланова А  сергіту сәтін өткізеді.

3.Қазақ тілі мен әдебиеті пәнінің мұғалімі Оспанова Мақпал 1,2,5,7 сыныптардың  күнделік  толтырудағы ерекшеліктері туралы таныстырылым жасайды.

4. Математика пәнінің мұғалімі Шалқыбекова   В  жаңартылған білім жүйесі бойынша БЖБ,ТЖБ өткізу жүйесі туралы таныстырылым жасайды.


Қорытынды. Жоғарыдағы «Тағы да екілік» суретіне қайта оралу: Қалай ойлайсыздар, суреттегі баланың өз бағасын жақсартуға деген ынтасын ояту үшін не істеу керек? 

Рефлексия.  [image: image4.jpg]




Сөзімнің соңында айтарым, бүгінгі алған білімдеріңізбен басқа да ата-аналармен  бөлісіңіздер. «Бойыңда білімің бар екен, одан басқалар да өз шырақтарын жағып алардай жағдай туғызыңыз», - деген Томас Фуллердің сөзін ұмытпаңыз.

